
  
  

मुख्यमंत्री ने किया सैयद मोदी इंडिया इंटरनेशनल बैडमिंटन चैंपियनशिप का उद्घाटन 

चर्चा में क्यों?
28 नवंबर, 2023 को मुख्यमंत्री योगी आदित्यनाथ ने उत्तर प्रदेश बैडमिंटन अकादमी में सैयद मोदी इंडिया इंटरनेशनल बैडमिंटन चैंपियनशिप-2023 का
उद्घाटन किया।

प्रमुख बिंदु
भारतीय बैडमिंटन संघ (आईबीए) के तत्वावधान में उत्तर प्रदेश बैडमिंटन संघ (यूपीबीए) द्वारा आयोजित यह प्रतिष्ठित टूर्नामेंट 3 दिसंबर, 2023
तक चलेगा।
इस प्रतियोगिता में दो लाख यूएस डॉलर (तकरीबन 1 करोड़ 75 लाख रुपए) दाँव पर होंगे।
19 देशों से तकरीबन ढ़ाई सौ शटलर पुरुष एकल, महिला एकल, पुरुष युगल, महिला युगल और मिश्रित युगल में खिताब के लिये जोर आजमाइश करेंगे।
इस टूर्नामेंट की शुरुआत उत्तर प्रदेश बैडमिंटन एसोसिएशन (यूपीबीए) द्वारा 1991 में कॉमनवेल्थ गेम्स चैंपियन सैयद मोदी की याद में ‘सैयद मोदी
मेमोरियल बैडमिंटन टूर्नामेंट’ के रूप में की गई थी।
अपने उद्घाटन से लेकर 2003 तक यह एक राष्ट्रीय स्तर का टूर्नामेंट बना रहा। 2004 में इसे पहली बार एक अंतर्राष्ट्रीय कार्यक्रम के रूप में
आयोजित किया गया था।
यूपीबीए और उत्तर प्रदेश सरकार के बीच राजनीतिक गतिरोध के कारण 2005 से 2008 तक टूर्नामेंट रोक दिया गया था, जो उत्तर प्रदेश बैडमिंटन
अकादमी के स्थानांतरण के साथ समाप्त हुआ।
इस टूर्नामेंट को 2009 में BWF ग्रांड प्रिक्स इवेंट के रूप में बैडमिंटन सर्किट में पेश किया गया था। तब से यह टूर्नामेंट प्रतिवर्ष लखनऊ के बाबू
बनारसी दास इंडोर स्टेडियम में आयोजित किया जा रहा है, हालांकि 2010 में इसे अस्थायी रूप से हैदराबाद में स्थानांतरित कर दिया गया था। 2011
में, इसे ग्रांड प्रिक्स गोल्ड इवेंट में अपग्रेड किया गया।
बैडमिंटन वर्ल्ड फेडरेशन ने 2017 में इस टूर्नामेंट को बीडब्ल्यूएफ वर्ल्ड टूर सुपर 300 इवेंट के रूप में शामिल किया, जिसकी प्रतिस्पर्द्धा 2018
में शुरू हुई।

